
 

 

 

 

 

ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 
ᐱᒻᒪᕆᒃ ᐳᕙᓕᕆᓐᓈᓗᒻᒥᒃ COVID-19-ᒥᒃ ᓄᓇᕕᒻᒥ ᓄᕐᖃᑎᑦᓯᒋᐊᕈᑎᒃ ᒪᓕᑦᑕᐅᒋᐊᓕᒃ 

   
ᑰᑦᔪᐊᖅ, ᐁᐸᔭᓕ 2 2020 – ᐱᒻᒪᕆᒃ ᑐᑭᑖᕈᑎᒃ ᐃᓘᓐᓀᓂᒃ ᓄᓇᕕᒻᒥᐅᓂᒃ ᖃᓄᐃᖕᖏᓯᐊᕐᑎᓯᒋᐊᕐᓂᒧᑦ 

ᓄᐃᑕᐅᑫᓐᓇᑐᖅ ᑭᓇᓕᒫᒃᑯᓂᒃ ᐃᓗᓯᕐᓱᓂᓕᕆᕕᐅᑉ ᑲᒪᔨᒻᒪᕆᖓᓄᑦ ᐋᓐᓂᐊᓯᐅᑎᐊᓗᒻᒧᑦ ᒫᕆ ᕈᓯᐊᑦᒧᑦ ᐊᒻᒪᓗ 

ᑭᓇᓕᒫᒃᑯᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᐅᑉ ᑲᒪᔨᒻᒪᕆᖓᓄᑦ ᔮᓐ-ᐱᐊᕐ ᓚᕈᔅᒧᑦ ᐊᑖᓃᑦᑎᓗᒍ ᓄᓇᕕᒻᒥ-

ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᓂᕐᓄᑦ ᐊᔪᖀᒋᐊᕐᑏᑦ ᑲᑎᒪᔩᑦ (N-REPAC). 

ᓄᕐᖃᖓᑎᑦᓯᓂᖃᓚᖓᓕᕐᑎᓗᒍ 14-ᓂ ᓄᓇᕕᒻᒥ ᓄᓇᓕᓐᓂ ᐱᒋᐊᓚᖓᔪᒥᒃ ᐁᐸᔭᓂ 3-ᒥ. ᑕᒪᓐᓇ ᑐᑭᓕᒃ ᑎᒻᒥᔫᑦ 

ᑎᑭᑦᑕᑐᑦ ᐊᒻᒪᓗ ᐊᐅᓪᓚᑕᕐᑐᑦ ᓄᓇᕕᒻᒥ ᐊᒻᒪᓗ ᓄᓇᓖᑦ ᐊᑯᓐᓂᖏᓐᓂ ᑲᔪᓯᕐᖃᔭᓚᖓᒍᓐᓀᒪᑕ ᐃᓄᓐᓄᑦ 

ᐃᑯᒪᕕᐅᓲᑦ ᑎᒻᒥᔫᑦ ᓯᕗᓂᕐᒥ ᖃᓄᐃᓕᖓᓕᕐᓂᖏᑦ ᑐᓴᕐᑎᓯᐅᑕᐅᓛᕐᒥᓱᑎᒃ.  

 

 “ᑖᓐᓇ ᑐᑭᑖᕈᑎᒃ ᐱᒻᒪᕆᒍᑕᐅᓗᓂ ᑭᓯᐊᓂᐅᑫᓐᓇᑐᖅ; ᐅᑉᐱᕆᔭᖃᓪᓚᕆᓕᕋᑦᑕ ᐱᐅᓂᕐᐸᐅᓚᖓᓕᕐᓂᖓᓂᒃ 

ᐃᑭᓪᓕᑎᕆᓯᒪᒐᓱᐊᕈᑦᑕ ᓄᓇᓕᓐᓂ ᐁᑦᑐᑑᑕᐅᓂᖓᓂᒃ. ᑲᑐᑦᔨᓗᑕ, ᐱᓯᐊᖃᑎᒌᒋᐊᖃᕋᑦᑕ ᐅᖑᒪᑦᓯᐊᓗᒋᑦ ᐃᓄᑐᙯᑦ 

ᐊᒻᒪᓗ ᖃᓂᒻᒪᕈᐊᕐᓂᓭᑦ ᐃᓄᐃᑦ ᓄᓇᓕᓐᓂ ᐃᓘᓐᓀᓂ" ᓚᓚᐅᑯᑦᑐᖅ ᒫᕆ ᕈᓯᐊᑦ, ᑭᓇᓕᒫᒃᑯᓂᒃ 

ᐃᓗᓯᕐᓱᓂᓕᕆᕕᖓᑕ ᑲᒪᔨᒻᒪᕆᖓ ᓄᓇᓕᓐᓂ ᐃᓗᓯᓕᕆᓂᕐᓄᑦ ᐃᓅᓯᓕᕆᓂᕐᓄᓗ ᑲᑎᒪᔩᑦ.  

 

ᔮᓐ ᐱᐊᕐ ᓚᕈᔅ ᓚᑫᓐᓇᑐᖅ "ᐃᕐᐸᑎᑦᓯᑌᓕᒍᑎᒃ ᐱᕕᖃᕐᑎᓯᒍᑕᐅᓚᖓᔪᖅ ᓄᓇᓕᓐᓂ ᐅᐃᒪᓇᕐᑐᓕᕆᔨᓂᒃ 

ᐅᓪᓗᒥ ᐊᑑᑎᖃᑦᑕᓕᕐᑐᓂᒃ ᐊᐅᒡᒉᓯᒪᒍᓐᓇᓯᑎᓗᒋᑦ ᐊᒻᒪᓗ ᐃᓘᓐᓇᑎᒃ ᐊᑐᐃᓐᓇᕈᕐᑎᒍᓐᓇᓯᖃᑦᑕᓗᑎᒃ 

ᖃᓄᑐᐃᓐᓇᖅ ᐅᓄᕐᓯᐅᒥᓂᐅᔭᕐᓂᖏᑦ ᖃᓂᒪᓐᓇᑖᕐᑐᑦ ᑲᒪᒋᒍᓐᓇᓯᖃᑦᑕᓗᒋᑦ ᐅᐸᓘᒪᒍᑎᖃᕈᓐᓀᓗᑎᒃ.” 

 

ᓄᕐᖃᖓᑎᑦᓯᓂᖅ ᑐᑭᓕᒃ ᑎᒻᒥᔫᑦ ᐅᓯᕐᖃᔭᖃᑦᑕᓂᐊᕈᓐᓀᒪᑕ ᐃᓄᓐᓂᒃ ᓄᓇᕕᒻᒧᑦ ᑎᑭᑦᑐᓂᒃ ᐊᐅᓪᓚᑐᓂᓪᓗ 

ᓄᓇᓕᓐᓂᑦ ᐊᒻᒪᓗ ᖃᓪᓗᓈᑦ ᓄᓇᖓᓂᑦ. ᑎᒻᒥᔫᑦ ᑎᑭᒍᓐᓇᑐᑑᓚᖓᔪᑦ ᓵᑕᕐᑕᐅᔪᑦ ᓂᕿᑕᕐᑏᑦ ᐅᓯᔩᑦ 

ᐱᐅᓕᓂᐊᒐᕐᓂᒃ (ᐃᓚᐅᑎᓪᓗᒋᑦ ᐋᓐᓂᐊᓯᐅᕈᑏᑦ ᐊᒻᒪᓗ ᐊᓪᓚᓯᒪᔪᕐᓂᐊᕕᒃᑯᑦ ᑎᑭᑦᑐᑦ), ᑎᒻᒥᔫᓄᑦ 

ᐃᑭᒍᓐᓇᑐᑑᓚᖓᔪᑦ ᐋᓐᓂᐊᕕᓕᐊᕐᑐᑦ,  ᐋᓐᓂᐊᓯᐅᑏᑦ ᐊᒻᒪᓗ ᐊᓯᖏᑦ ᐱᓇᓱᐊᕆᐊᕐᓗᑎᒃ ᑭᓯᐊᓂᐅᔪᑦ 

ᐆᑦᑑᑎᒋᓗᒋᑦ ᐳᓖᓰᑦ. ᐋᓐᓂᐊᕕᓕᐊᕐᑐᑦ, ᑰᑦᔪᐊᒧᑦ, ᐳᕕᕐᓂᑐᒧᑦ ᐅᕝᕙᓘᓐᓃᑦ ᒪᓐᑐᔨᐊᓚᒧᑦ, 

ᐊᐅᓚᖃᑦᑕᕆᐊᖃᓚᖓᓕᕐᑐᑦ ᒪᓕᑦᑎᖃᕈᓐᓀᓗᑎᒃ ᑲᒃᑲᓛᒍᖕᖏᑯᑎᒃ ᐅᑭᐅᖏᑦ ᓈᒻᒪᖏᑉᐸᑕ 

ᒪᓕᑦᑕᐅᒍᓐᓇᖃᑦᑕᓂᐊᕐᑑᒐᓗᐊᑦ. ᓄᓇᒥᓄᑦ ᐅᑎᕈᑎᒃ, ᐃᓘᓐᓇᑎᒃ ᐃᓄᑑᑎᖃᑦᑕᕆᐊᖃᓚᖓᔪᑦ ᐅᓪᓗᓂ 14-ᓂ, 

ᐊᓇᕐᕋᓯᒪᑐᐃᓐᓇᓗᑎᒃ ᐊᓂᑦᑌᓕᓗᑎᒃ, ᐃᓪᓗᐊᕈᓯᒥᓃᑐᐃᓐᓇᓗᑎᒃ ᐱᕕᖃᕈᑎᒃ. ᑖᒃᑯᐊ ᐱᓂᕐᓗᑎᑦᓯᑌᓕᒍᑏᑦ 

ᑌᒣᓕᖓᓗᑎᒃ ᑭᓯᐊᓂᐅᓕᕐᑐᑦ ᑰᑦᔪᐊᖅ ᐊᒻᒪᓗ ᐳᕕᕐᓂᑐᖅ ᓄᓇᓕᓕᒫᓂ ᐋᓂᐊᕕᑦᑕᖃᕋᒥᒃ ᑎᒻᒥᔫᓄᑦ 

ᑎᑭᑦᑕᕕᐅᓂᕐᓴᐅᒪᓃᒃ.  

ᐃᓗᓯᓕᕆᓂᕐᒥ ᐊᖓᔪᕐᖄᑦ ᒪᓕᑦᑕᐅᖁᔨᓪᓚᕆᑦᑐᑦ ᐃᓅᖃᑎᒥᓂᒃ ᑲᑎᒪᑦᓯᑌᓕᒋᐊᖃᕐᓂᒥᒃ ᐃᓄᐃᑦ 

ᐊᓇᕐᕋᓯᒪᑐᐃᓐᓇᖁᔭᐅᖃᑦᑕᓂᖏᓐᓂᒃ ᐊᒻᒪᓗ ᑲᑎᒍᑎᒃ ᖃᓂᑕᕇᑦᑌᓕᖃᑦᑕᓗᑎᒃ ᐅᖓᓯᑦᑕᕇᓪᓗᑎᒃ 

ᑲᑎᓪᓗᑐᕐᑌᓕᓗᑎᒃ ᒪᕐᕉᓂᒃ ᒦᑖᓐᓂᒃ meters ᐅᖓᓯᑦᑕᕇᓐᓂᖃᕐᓗᑎᒃ ᐃᓘᓐᓇᑎᒃ ᓄᓇᓕᒦᑦᑐᓕᒫᑦ ᑖᑦᓱᒥᖓ 

ᒪᓕᖃᑦᑕᕆᐊᓖᑦ. 

 

ᓱᕐᖁᐃᑕᐅᓪᓚᕆᑦᓯᒪᓕᕐᒪᓃᒃ ᐳᕙᓕᕆᓐᓈᓗᖃᕆᐊᖏᑦ COVID-19-ᒥᒃ ᒪᕐᕉᒃ ᓄᓇᕕᒻᒥ. ᑲᔪᓯᑎᑕᐅᕗᑦ 

ᐱᒐᓱᐊᕈᑏᑦ ᐅᓄᕐᓯᐅᒥᒋᐊᕐᓱᒋᓪᓗ ᓄᓇᓕᓕᒫᓂ ᑲᒪᒍᓐᓇᕆᐊᖃᖃᑦᑕᓂᐊᕐᓃᑦ ᖃᓂᒪᓐᓇᑖᕐᑐᕕᓂᕐᓂᒃ ᑕᒪᓐᓇ 



ᑲᔪᓯᑐᐃᓐᓇᓯᓇᐅᒻᒪᑦ. ᒪᕐᕈᐃᒃ ᐋᓐᓂᐊᕖᒃ ᑰᑦᔪᐊᒥ ᐊᒻᒪᓗ ᐳᕕᕐᓂᑐᒥ ᐅᓄᕐᓰᒋᐊᕐᓯᒪᓕᕐᑑᒃ ᓯᓂᕝᕕᓂᒃ ᐊᒻᒪᓗ 

ᐱᓯᒪᓕᕐᓱᑎᒃ ᐱᐅᒃᑯᑎᒋᒋᐊᓕᒥᓂᒃ ᐅᓪᓗᒥ ᐊᒻᒪᓗ ᓯᕗᓂᕐᒥ ᑲᒪᑦᓯᐊᕈᓐᓇᖃᑦᑕᕆᐊᖃᓚᖓᓂᕐᒥᓄᑦ 

ᐊᑐᐃᓐᓇᐅᓯᐊᕆᐊᖃᓚᖓᒐᒥᒃ.   

 

ᐃᓘᓐᓇᑎᒃ ᓄᓇᓖᑦ ᑎᓕᐅᕐᑕᐅᓯᒪᔪᑦ ᓄᐃᑦᓯᖁᔭᐅᑦᓱᑎᒃ ᐅᐃᒪᓇᕐᑐᓕᕆᔨᓂᒃ ᑲᒪᔪᑦᓴᒫᓂᒃ 

ᖃᐅᔨᓴᖃᑦᑕᕆᐊᖃᓚᖓᔪᓂᒃ ᓄᓇᓕᓐᓂ ᑭᖕᖒᒪᓇᕐᑐᓂᒃ ᑲᒪᑲᐱᑦᓯᐊᕋᓱᐊᖃᑦᑕᕆᐊᖃᕐᓂᒥᓄᑦ 

ᐃᕐᐸᐸᓪᓕᐊᒍᓐᓇᒪᑕ ᖁᐱᕐᕈᐅᕈᓰᑦ. ᑕᒐᑕᒐᐅᓂᖓᓂ ᐃᓄᐃᑦ ᐅᖃᐅᑦᔭᐅᔪᑦ ᐊᖕᖔᓯᐊᖃᑦᑕᖁᔭᐅᑦᓱᑎᒃ ᐅᓪᓗᒥ 

ᓄᐃᑕᐅᓯᒪᓕᕐᑐᓂᒃ ᐊᓇᕐᕋᓯᒪᒋᐊᖃᕐᕖᑦ ᖃᑦᓯᖑᕐᓂᖓᓂᒃ ᐃᑉᐱᒍᓱᓪᓗᑎᒃ, ᑲᑎᒪᖃᑦᑕᕈᓐᓀᓗᑎᒃ ᐊᒻᒪᓗ 

ᒪᓕᑦᓯᐊᖃᑦᑕᓗᑎᒃ ᐃᓅᖃᑎᒥᓂᒃ ᖃᓂᑕᖃᓪᓗᐊᑌᓕᖁᔨᓂᖏᓐᓂᒃ ᐃᓗᓯᓕᕆᓂᕐᓄᑦ ᑲᑎᒪᔩᑦ. 

 

     

      -30- 

    

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

 

                                                                

ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ ᐃᓄᓐᓂᒃ ᑎᒥᐅᒍᑎᓕᒃ ᓄᐃᑕᐅᓯᒪᑦᓱᓂ 1978-ᒥ 

ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐊᑖᓂ. ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓵᖓᓂᒃ ᑕᕐᕋᒥ 55 

ᖁᓛᓂ ᒪᓂᔨᓯᒪᔨᐅᑦᓱᓂ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓂᒃ 14 ᓄᓇᓖᑦ ᐃᓄᖏᓐᓄᑦ. 

ᐱᕕᐅᔪᑦ: ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓱᓯᓕᕆᓂᕐᓄᑦ ᑭᒡᒐᑐᕐᓂᓄᑦ ᑲᑎᒪᔩᑦ 

